
Ne Daach wie jede andere, irjendwann em Dezember,
en Chorweiler, koot vüür´m hellije Fess´.
E Mädche, zwei Johr alt, zuckersöß,
wie mer als klei Kind halt su es.
Ich sinn lila Stivvel met Hätzjer drop,
verstoche en nem blaue Sack.
En Express-Schlagzeil´op d´r eetze Sick,
mer weed schlääch, t´läuf mer kalt d´r Rögge eraf.

Un et räänt övver Kölle, et räänt d´r janzen Daach.
D´r Himmel es jrau un deiht kriesche – nur für dich.
Et räänt övver Kölle, et räänt op die Jrav.
Ich hoffe et jeiht dir vill besser, do wo do jetz bes.

En Verzweiflungstat, jrenzenlos övverfordert,
doch es dat en Entschuldijung?
Kann mer wirklich su einfach e Levve zerstüüre,
ohne Skrupel, ohne Jrund?

Muss mer nit jradstonn, wenn et anders ens läuf,
als mer sich hätt jedaach?
Me´m Rögge zur Wand und verantwortungsvoll,
es wirklich alles ejal?

Un et räänt…

Et räänt övver Kölle
____________________________________________________________________________________

